მომზადებულია დაავადებათა კონტროლისა და საზოგადოებრივი ჯანმრთელობის დაცვის ცენტრის მიერ

კოვიდ19 ის გავრცელების პრევენციის მიზნით ეპიდ რეაგირების გეგმა ორგანიზებულ ჯგუფებში

ჯარი, როგორც სტრატეგიული დანიშნულების ობიექტი მნიშვნელოვანია მიჰყვეს ყველა იმ რეკომენდაციას, რომელიც მიწოდებულია საქართველოს ოკუპირებული ტერიტორიებიდან დევნილთა, შრომის, ჯანმრთელობის და სოციალური დაცვის სამინისტროსა და დაავადებათა კონტროლის ეროვნული ცენტრის მიერ და მრავალჯერ გაჟღერდა და მიეწოდა სტრატეგიულ დაწესებულებებს (წყალსადენი, პურის საცხობები, სამედიცინო დაწესებულებები და სხვა).

დამატებით გაწვდით რეკომენდაციებს, რომლის გათვალისწინებაც საჭიროა იზოლაციაში მომუშავე პერსონალისთვის:
იმ შემთხვევაში თუ დაფიქსირდა COVID-19- ის შემთხვევა:

1. იზოლაციის ხანგრძლივობა: მინიმუმ - პირველი შემთხვევის გამოვლენიდან 2 ინკუბაციური პერიოდის განმავლობაში; მაქსიმუმ - ბოლო შემთხვევის გამოვლენიდან 2 ინკუბაციური პერიოდი;
შენიშვნა: იზოლაციის პერიოდის განსაზღვრისთვის, ყოველ კონკრეტულ შემთხვევაში რეკომენდებულია ჩატარდეს სიტუაციის შეფასება 7-10 დღეში ერთხელ ან ახალ გარემოებათა წარმოქმნისას.

1. რეკომენდებულია იზოლირებულ არეალში არსებობდეს სიმპტომებიანი თანამშრომლების დროებითი დაყოვნების წერტილი;

1. ჯანმრთელობის მდგომარეობის თვითმონიტორინგის სწავლება;
      4.    თვითმონიტორინგისას რეგისტრირებული სიმპტომები უნდა ეცნობოს ნომინირებულ პერსონას, რომელიც უზრუნველყოფს სიმპტომების შეფასებას, შემთხვევების მართვას - სპეციალური იზოლაციიდან (მაგ. დროებითი დაყოვნების წერტილში) - ტესტირებისა და საჭიროებისას სამკურნალო ცენტრებში მიმართვის ჩათვლით;
1. ჯანმრთელობის მდგომარეობის მონიტორინგი სათანადოდ განსწავლული და აღჭურვილი პერსონალის მიერ რესპირაციული სიმპტომებისა და ცხელების გამოვლენის მიზნით; მონიტორინგის დროს გამოვლენილი რესპირაციული სიმპტომებისა და ცხელების მქონე პირები რეკომენდებულია გადაყვანილ იქნან სპეციალურ იზოლაციაში (მაგ. დროებითი დაყოვნების წერტილში);

1. მე-4 პუნქტით განსაზღვრული ქმედება უნდა განხორციელდეს - იზოლაციის დაწყებისას, და შემდგომ ყოველი 5-7 დღის შუალედით, სულ მინიმუმ 5-ჯერ.

1. მონიტორინგის პროცესში გამოვლენილ შემთხვევებს, რომელთაც აღმოაჩნდებათ რესპირაციული სიმპტომები ან ცხელება უნდა ჩაუტარდეთ ცხვირ-ხახის ნაცხის პჯრ ტესტირება;

1. ტესტირების შედეგად გამოვლენილი დადებითი შემთხვევები იზოლირდება სპეციალურ სივრცეებში (საავადმყოფო, მსუბუქი შემთხვევებისთვის - საკარანტინე სივრცე;

1. სათანადო რესურსების არსებობისას, იზოლაციის პერიოდის დასასრულს, შესაძლოა, ჩატარდეს შერჩევითი ან ტოტალური ტესტირება ჩამოყალიბებული კოლექტიური იმუნიტეტის დადგენისა და განხორციელებული იზოლაციის ეფექტურობის შეფასების მიზნით (მაგ.: IgM,  IgG დადგენა სწრაფი ტესტით ან სხვა სეროლოგიური მეთოდით) . 
აღნიშნული ქმედებების განხორციელება საჭიროა დაევალოს უწყების შესაბამის სამედიცინო სამსახურს და მიღებული შედეგები აცნობოს დაავადებათა კონტროლისა და საზოგადოებრივი ჯანმრთელობის ეროვნულ ცენტრს შემდგომი შეფასებისთვის

საპატრიარქო-ეკლესია:
3 თებერვალს, დაავადებათა კონტროლისა და საზოგადოებრივი ჯანმრთელობის ეროვნული ცენტრის, გადამდებ დაავადებათა დეპარტამენტის ხელმძღვანელის ქალბატონი ხათუნა ზახაშვილის მონაწილეობით საპატრიარქოში გაიმართა შეხვედრა პანდემიისას ქცევისა და ეპიდ რეჟიმის ღონისძიებების დაცვის შესახებ, შეხვედრას ესწრებოდნენ პატრიარქის დაცვის სამსახურის წარმომადგენლები, რომელთაც განემარტათ ყველა ის ქმედება, რომელიც უნდა განხორციელდეს პანდემიის პერიოდში. ასევე გადაეცათ საგანმანათლებლო მასალა და სადეზინფექციო საშუალებები.

მნიშვნელოვანია, რომ სასულიერო პირების მიერ მრევლს მიეწოდოს ყველა ის ზოგადი რეკომენდაცია, რომელიც მოწოდებულია დაავადებათა კონტროლისა და საზოგადოებრივი ჯანმრთელობს ეროვნული ცენტრის მიერ.

ამ დროისთვის დაკეტილია ყველა ის ტაძარი, რომელში მოღვაწე სასულიერო პირებსაც დაუდასტურდათ COVID-19, მნიშვნელოვანია, რომ ამ ტაძრებში მსახურებაში მყოფმა ყველა პირმა განახორციელოს მათთვის დადასტურებულ შემთხვევასთან კონტაქტის შესაბამისი ღონისძიებები ( იზოლაცია, თვითმონიტორინგი); სიმპტომების ნიშნების დაწყების შემთხვევაში მათ ჩაუტარდებათ ნაცხის პჯრ კვლევა;

მნიშვნელოვანია, რომ სათანადო რესურსების არსებობისას, იზოლაციის პერიოდის დასასრულს, შესაძლოა, ჩატარდეს შერჩევითი ან ტოტალური ტესტირება ჩამოყალიბებული კოლექტიური იმუნიტეტის დადგენისა და განხორციელებული იზოლაციის ეფექტურობის შეფასების მიზნით (მაგ.: IgM,  IgG დადგენა სწრაფი ტესტით ან სხვა სეოლოგიური მეთოდით).

აღნიშნული ღონისძიებები უნდა განხორციელდეს საპატრიარქოს შესაბამისი სამედიცინო სამსახურის წარმომადგენლების მიერ, და მიღებული შედეგები ეცნობოს დაავადებათა კონტროლისა და საზოგადოებრივი ჯანმრთელობის ეროვნულ ცენტრს შემდგომი შეფასებისთვის.

